
Loss mer jätt singe   (Bernd Antweiler 2009) 

 
Refrain:  

Loss mer se ehre, do bovven die Heere. 
Loss mer jätt singe für’t Christuskind. 
Loss mer jätt bedde, bei dem saukahle Wedder. 
Loss mer et wärme  - | -  met usem Jesang. 
 
1. 
Onger nem jlönije Stern jebohre es en Bethlehem em Stall 
Manch eener hat de Wäch verlore, doch zum Kreppche  - | -  fongen se all 
Dä Jupp, et Marie, ne Essel, ne Ohs woren als eezte do 
Die hellije Drei met Mürre on Weihrauch komen für un ze noh. 
 
Loss mer se ehre ………… 
 
2. 
Dat hann ming Vürväder nohjespillt, su achzich Johr es et her 
Der Hannes wor de Jupp   - | -  on et Drück et Marie, nur et Kreppche   - | -  wor noch leer 
Do wor der kleene Karl für jedaach, doch der reef: Dat deht mer ze wieh 
Die Krepp es ze kleen, ich pass doh net renn, ich maaaache dat net mieh 
Du mähs dat,  - | -   reef doh de Pastur, du mähs dat, wie soll et süns senn 
Mir schnallen dir de Ärm  - | -   janz eng an de Liev, un dä Kopp – der trecks de enn 
Du moss dann legge wie unser Herr, der konnt auch nicht saren NEIN 
Herr, ich jebe mein Leben  - | -  in deine Hand  
Un wenn et sein muss,  - | -   dann muss et sein. 
 
Loss mer se ehre ………… 
 
3. 
Su wor dat doch alles joot gewudde, de Passijonsspiele  - | -  wutten jespellt 
Su wunderbar  - | -  bis op der Moment, do kom der Dreckes mem Ohs en et Bild 
Der Ohs wor en Koh  - | -  mit enem Jeweih ob dem Kopp, 
 met enem Streck  - | -  hatte dat jeschaff 
Un hat noch met em Sack  - | -  de Euter huh jebonge, un enur een Zitz   - | -  hing eraff 
Dann kom der letzte Akk der Jeschichte, noh   - | -  Ajipten moten se jo renn 
Auf dass alles Volk   - | -  jezählet werde – met Essel un Kah  - | -   wollten se do hen 
Doch der Esel vom Jesus, - | -  der jing net esu räch, wor am bocke  - | -  on wollt net vüran 
Do kohm von links de Kollevenbaachs Karl, on pack en am Stätz   - | -  hinge an. 
 
Loss mer se ehre ………… 
 
4. 
De Flasch en de Hand, en der andre ne Knöppel, schon ziemlich selich vom Bier 
Ref „Du blöder Bock, du stürije Essel, du Missjeburt   - | -  von enem Dier“ 
Schwong de Knöppel on brollt „Wenn du noch emol   - | -  an de Ketteplöck naschs 
Du jehs noh Äjipten, jlöv et mir, du jehs noh Äjipten,  - | -  on wenn de baschs!“ 
 
Loss mer se ehre ………… 


